Bethan Teify

Ymweld â’r byd 7

BELARUS

 [Iesu Grist a phêl-droed]

Does dim llawer o obaith i’r 500 o fechgyn sy yn y carchardai yn Belarus. Maen nhw rhwng 14 a 21 oed ac wedi lladd, ymosod a dwyn ac yn wynebu blynyddoedd o garchar.

Aeth grŵp o wirfoddolwyr o’r elusen Samaritan’s Purse i ymweld â’r carchardai ac i chwarae pêl-droed gyda’r bechgyn. Rhoion nhw anrhegion Nadolig (bocsys Operation Christmas Child), pethau ysgol a chyfrifiadur iddyn nhw.

Wrth chwarae pêl-droed gyda nhw roedden nhw’n gallu sôn wrthyn nhw am Iesu Grist a sut mae e’n gallu newid bywydau, faint bynnag o lanast sy ynddyn nhw.

Roedd un o’r gwirfoddolwyr, Arthur, wedi bod yn gaeth i gyffuriau fel llawer o’r bechgyn yn y carchar a roedd e wedi colli popeth. Roedd ei fywyd yn llanast llwyr!  Roedd hynny ddeng mlynedd yn ôl. Erbyn hyn mae ganddo deulu ac mae’n hapus. Sut digwyddodd y newid? Trwy ddod i nabod Iesu Grist.

Gwrandawodd y bechgyn yn astud ar ei stori heb ddweud dim. Yna un diwrnod cyn iddo adael dwedodd un o’r bechgyn “Helpoch chi ni i gredu ynon ni ein hunain, ein bod yn bobl,fel pawb arall.  Dangosoch chi’r ffordd iawn i ni newid ein bywydau brwnt a bod yn lân trwy Iesu Grist.”

Gweddïwn,

Diolch Arglwydd  dy fod ti’n gallu defnyddio pêl-droed i ddangos dy gariad di at bobl sy heb obaith yn y byd. Amen 

Bethan Teify

Seiliedig ar erthygl yn ‘Decision’ (Tach/Rhag 2004), gyda chaniatâd.

